
tid getruweliken schutten unde beschermen gelik unsern eyghen landen unde Inden 

unde oren schaden getruweliken warnen unde or beste dón unde werven an argelist 

unde ane geverde. /2] Gescheghe aber, dat ymand, we de were, — unsers ohmen, 

herren unde swegere eder erer eynen manschup, lande eder lude vigent worde in dussen 

5 ses iaren orer aller eder eyns bisundern, so schulle wy — recht vor se beyden tighen 

dem eder den, de ore vigende sint, in veir weken. /3] Wolden denne ore vigende des 

van on eder eren erven nicht upnemen in den veir weken, so schulle wy to stunt, 

so schere wy des vormand werden, des eder der vigent ok werden unde schullen deme 

eder den vigentliken dón unde sin, neymedes utgesloten, sünder alleyne — hern Otten 

10 hertoghen to Brünswig hertoghen Otten seligen son, des vigent wi umme oren willen 

nicht werden schullen noch enwillen, unde wi willen uns mid deme eder den, der vigent 

wi also worden sind eder worden, nicht freden, sunen noch richten, wi deden dat nut 

erem eder erer erven willen unde wetten, ane geverde. [4] Unde wanne wy eder unfie 

erven umme eren willen mid emande, we de were, to feiden kemen, so schullen unde 

15 willen — unse ohem, herre unde swegere eder ore erven ore koste bi uns in unse stede 

eder slot leggen, wur uns dat allerbequemelikest is, up or eyghen koste unde ebenture, 

so schere wy se des vormanen, nemeliken twintich mid glevigen wolgetüghet unde 

twelf gewapende schutten, unde schullen de meren eder mynnern na erkentnisse twier 

unser mann unde twier erer mann, nemeliken Phil. van Brackefelde unde Cord van 

20 Luthardessen, Harras unde Hinrik van Ghermar de eldere, de to hope to Elrik riden 

schullen unde des mid eynander eyn werden schullen, unde wii de veyre umme de sake 

sek vordrughen unde eyn werden, deme schulle wy uppe beyden siden so volgen unde 

schullen uns darto ok helpen unde raden over de, der vigend wy umme oren willen 

worden sint, also dicke des nod geschiit, ane argelist unde an geverde. [5] Unde wenne 

25 — unser ohem, her unde sweger de ore to hulpe also bi uns legen worden in unse stede 

eder slos, so schullen se uns unde de unsern vor unvoge bewarn. Das schullen dessulven 

gelik wi den eren ok don an al geverde. /6/ Unde worden wi up de, der vigent wi 

worden wern, soken, dar — unse ohem, herre unde swegere de ere mede hedden, unde 

dan fromen nemen, de[s] 2) vromen schal men deylen na antal gewapender lude. Neme 

30 men aber schaden, dar god vor sy, so schal men den schaden mid dem fromen keren, 

de wile de frome weret, utgesloten wad to der bute hort, an argelist unde ane geverde. 

[7] Were ok, dat wi — eder unse erven bynnen dussen ses iaren to schicken gewunnen 

eder to feyden kemen mid den steden Molhusen, Northusen eder Mrforde umme 

unser sulven eder ander lude willen, wanne danne — unser ohem, herre eder swegere 

35 ere unde recht van der stede wegen boden unde schreven, dat uns de stede des pleghen 

scholden in veir weken na erkentnisse graven Hinrikes van Swarczborch hern to Arn- 

stidde unde Sundershusen unde graven Hinrikes unde graven Ernstes van Hoyn- 

steyn, so schulle unde wil wi dat mid den steden ane togrepe de tid stan laten. Unde 

geschege uns *von?) deme eder den, umme der willen wi vigent worden weren, in den veir 

10 weken van den steden nicht ere unde recht, so mochte wi de stede darumme manen 

477. a) Loch im Or. b) dat Or. 

